
Shri Vamadeva Kavacham

ஶ்ரீவிஶ்வமங்க³ளம் ஶ்ரீவாமதே³வகவசம்

ௐ ஶ்ரீக³ணேஶாய நம: ।
ௐ ஶ்ரீதே³வ்யை ஸதா³ஸுப²லதா³யிந்யை நம: ।
ஶ்ரீபை⁴ரவ உவாச -

அத² வக்ஷ்யாமி தே³வேஶி கவசம் மந்த்ரக³ர்ப⁴கம் ।
மூலமந்த்ரஸ்வரூபம் ச விஶ்வமங்க³ளகாபி⁴த⁴ம் ॥ 1॥
ஸர்வஸம்பத்ப்ரத³ம் சைவ வாமதே³வஸ்ய பார்வதி ।
கு³ஹ்யாதிகு³ஹ்யம் பரமம் மூலவித்³யாமயம் த்⁴ருவம் ॥ 2॥
பரமார்த²ப்ரத³ம் நித்யம் போ⁴க³மோக்ஷைககாரணம் ।
மஹாப⁴யஹரம் தே³வி மஹைஶ்வர்யப்ரத³ம் ஶிவே ॥ 3॥
கவசஸ்யாஸ்ய தே³வேஶி ரு’ஷிர்பை⁴ரவ ஈரித: ।
அநுஷ்டுப்ச²ந்த³இத்யுக்தம் வாமதே³வஶ்ச தே³வதா ॥ 4॥
இந்த்³ரோ பீ³ஜம் பராஶக்தி: தாரம் கீலகமீரிதம் ।
த⁴ர்மார்த²காமமோக்ஷார்த²விநியோக³இதீரித:॥ 5॥
அஸ்யஶ்ரீவாமதே³வகவசஸ்யபை⁴ரவரு’ஷி:,அநுஷ்டுப்ச²ந்த:³, ஶ்ரீவாமதே³வோதே³வதா
।
இந்த்³ரோ பீ³ஜம், பராஶக்தி:, தாரம் கீலக்ரு’ம்ம் ।
த⁴ர்மார்த²காமமோக்ஷார்தே² கவசபாடே² விநியோக:³ ।
பை⁴ரவரு’ஷயே நம: - ஶிரஸி । அநுஷ்டுப்ச²ந்த³ஸே நம: -முகே² ।
ஶ்ரீவாமதே³வதே³வதாயை நம: -ஹ்ரூ’தி³ । இந்த்³ரோ பீ³ஜாய நமோ -கு³ஹ்யே ।
பராஶக்தயே நம: - பாத³யோ: । தாரம் கீலகாய நம: - நாபௌ⁴ ।
கவசபாடே² விநியோக:³ -ஸர்வாங்கே³ ।
அத² த்⁴யாநம் ।
வரக்ஷமாலாऽப⁴யட⁴க்கஹஸ்த:ஸரோஜகிஞ்ஜல்கஸமாநவர்ண: ।
த்ரிலோசநஶ்சாருசதுர்முகோ² மாம் பயாது³தீ³ச்யாம் தி³ஶி வாமதே³வ:॥

ஶ்ரீவிஶ்வமங்க³ளம் ஶ்ரீவாமதே³வகவசம்

ௐ வாம் ஶிர: பாது மே தே³வோ லலாடம் ஹ்ரீம் ஸதா³ மம ।
வாமதே³வ: ப்ரதே³ஶம் மே பீ³ஜத்³வயஸ்வரூபிணம் ॥ 1॥
ஹும் பாது லோசநத்³வந்த்³வம் முக²ம் ஹ்ரீம் பீ³ஜரூபிணம் ।
ஹ்ரீங்காரோ கண்ட²தே³லம் ஹ்ரீம் பாது ஸ்கந்த⁴யோர்மம ॥ 2॥
வாமதே³வோ ஸதா³ பாது பு⁴ஜௌ ஸவ்யேதரௌ மம ।
ஹ்ரீங்காரோ ஹ்ரு’த³யம் பாது ஹ்ரீம் ஸோऽவ்யாது³த³ரம் மம ॥ 3॥
ஹ்ரீம் நாபௌ⁴ பாது ஸததம் தே³வோ ஹ்ரிங்காரரூபக: ।
அவ்யாந்மே லிங்க³தே³ஶம் ச ஹ்ரிம் ரக்ஷேத்³கு³த³தே³ஶகே ॥ 4॥
சந்த்³ரபீ³ஜம் பாது பாதௌ³ நம: பாத³தலம் மம ।
த³ஶாக்ஷர: பாது நித்யம் ஸர்வாங்க³ம் மம ஸர்வதா³॥ 5॥
அந்தர்ப³ஹிஶ்ச மாம் பாது வாமதே³வஶ்ச பை⁴ரவ: ।
ப⁴க³லிங்கா³ம்ரு’தப்ரீதோ ஸர்வஸந்தி⁴ஷு ரக்ஷது ॥ 6॥
ஶங்கரோ மாம் ஸதா³ பாது மமேந்த்³ரியஸமாநகம் ।
ஶிவோ மமேந்த்³ரியார்தே²ஷு ரக்ஷயேத³கி²லேஷ்வபி ॥ 7॥
வாமதே³வ:பஶ்சிமேऽவ்யாத³க்ஷிணே தே³வத³த்தக: ।
ப⁴க³லிங்கா³ம்ரு’தப்ரீதோ ப⁴க³லிங்க³ஸ்வரூபக:॥ 8॥
உதீ³ச்யாமூர்த்⁴வக:³ பாது பூர்வே ஸம்ஹாரபை⁴ரவ: ।
தி³க³ம்ப³ர: ஶ்மஶாநஸ்த:² பாது தி³க்ஷு விதி³க்ஷு ச ॥ 9॥
கோ⁴ரராவாட்டாட்டஹாஸோ மே ஶிவோ த்வம் ஸுஶோபி⁴த: ।
பாது விக்⁴நேஷு கோ⁴ரேஷு ஜக³த்³ருதி⁴ரப⁴க்ஷக:॥ 10॥
கராலவத³நோ கோ⁴ர: ப்ரேதகோலாஹலப்ரிய: ।
முக்தகேஶ:ஸுகேஶஶ்ச மதி³ரோந்மத்தபை⁴ரவ:॥ 11॥
தே³வத³த்தோ மஹோக்³ரஶ்ச ஸதா³ஶ்மஶாநக:³ பர: ।
ஶிரஸ: பாத³பர்யந்தம் தே³வத³த்தோऽவதாத்ஸதா³॥ 12॥
இதீத³ம் கவசம் தி³வ்யம் ஸாத⁴காநாம் ஸுது³ர்லப⁴ம் ।
மந்த்ரஸித்³தி⁴கரம் ஸாக்ஷாந்மஹாதே³வஸ்ய பா⁴ஷிதம் ॥ 13॥
இத³ம் கவசமஜ்ஞாத்வா யோஜயேத்³வாமதே³வக: ।
ஶதலக்ஷப்ரஜப்தோऽபி தஸ்ய தே³வோ ந ஸித்³த்⁴யதே ॥ 14॥

ஸ ஶஸ்த்ரகா⁴தமாப்நோதி ஸோऽசிரந்ம்ரு’துமாப்நுயாத் ।
மந்த்ரேண ம்ரியதே யோகீ³ ரக்ஷயேத் கவசம் பரம் ॥ 15॥
த்ரிஸந்த்⁴யம் பட²நாத³ஸ்ய கவசஸ்ய து பார்வதி ।
ஸித்³த⁴யோऽஷ்டௌ கரே தஸ்ய மஹேஶ இவ சாபர:॥ 16॥
ரூபேண ஸ்மரதுல்யோऽஸௌ காமிநீநாம் ப்ரியோ ப⁴வேத் ।
தஸ்மாதே³தத்ஸுகவசம் ந தே³யம் யஸ்யகஸ்யசித் ।
ப⁴க்தியுக்தாய ஶாந்தாய தா³நஶீலாய தீ⁴மதே ॥ 17॥
யோ த³தா³தி ஸுஶிஷ்யேப்⁴யஸ்தஸ்ய வஶ்யம் ஜக³த்³ப⁴வேத் ।
கு³ஹ்யாத்³கு³ஹ்யதரம் கு³ஹ்யம் மஹாருத்³ரேண பா⁴ஷிதம் ॥ 18॥
யஸ்ய கண்ட²க³தம் தஸ்ய கரஸ்தா:²ஸர்வஸித்³த⁴ய: ।
ஶ்ரீவிஶ்வமங்க³ளம் நாம கவசம் ந ப்ரகாஶயேத் ।
ரஹஸ்யாதிரஹஸ்யம் ச கோ³பநீயம் ஸ்வயோநிவத் ॥ 19॥
இதி ஶ்ரீருத்³ரயாமலேதந்த்ரே ஶ்ரீவிஶ்வமங்க³ளம் நாம வாமதே³வகவசம் ஸம்பூர்ணம்
॥

